SIONNACH AGUS GEABHAI
AR LOCH.

Bhi géabhai ar Chrompan ar Loch Sidhe Dubhach. Chonnaic sionnach amach vaidh iad agus
niraibh sé féin sé féin dha fheiceail acab. Bhain sé slam raithnigh agus chuir sé an slam
amach ar an loch. Bhi sé ar thaobh na gaoithe diob, gaoith anoir a bhi ann. Thug an ghaoith
an slam raithnigh cho fada leis na géabhai agus nior chuireadar an tsuim ann.

Annsin bhain sé slam mdr raithnighe agus chuir sé amach ar an loch é agus chuaidh sé féin
amach ag smamh agus an raithneach da chludach. Ni raibh anios ach a smut agus bhi an
smut cludaithe ag an raithneach. Shil sé go dtiocfadh sé suas leis na geabhai mar sin, ach
bhisé ag cur bruth uvaidh nuair a bhi sé ag smamh agus bhi thios ag na géabhai go raibh rud
éicint thar an raithneach ann d’éirigheadar ar eiltreog go dtainig siad isteach san loch uilig.
Nior éirigh leis an sionnach.

